
Abstract. The article analyzes the importance of forming a work culture among young people and the obstacles
that may be encountered in this process. The acquisition of work culture skills by young people is considered an
important factor in increasing their social activity, ensuring their effective and responsible activities at work. Work
culture is associated with a person's knowledge, personal qualities, creativity and initiative, and is the basis of

MEHNAT MADANIYATINI SHAKLLANTIRISH SOHADAGI XORIJIY
TAJRIBALAR

Xolmirzayeva Jumagul Xamdamovna
FarDU mustagqil izlanuvchisi

Annotatsiya. Maqolada yoshlar orasida mehnat madaniyatini shakllantirishning ahamiyati va bu jarayonda
uchrashi mumkin bo‘lgan to‘siqlar tahlili olib borilgan. Yoshlarning mehnat madaniyati ko‘nikmalariga ega bo‘lishi
ularning ijtimoiy faolligini oshirish, ish joyida samarali va mas’uliyatli faoliyat yuritishini ta’'minlashda muhim omil
sifatida qaralgan. Mehnat madaniyati insonning bilimlari, shaxsiy fazilatlari, ijodkorligi va tashabbuskorligi bilan
bog'liq bo‘lib, u nafaqat iqtisodiy, balki ma'naviy jihatdan ham inson kamolotining asosi hisoblanadi. Maqolada
zamonaviy bozor iqtisodiyoti sharoitida mehnat madaniyati va tadbirkorlik qobiliyatining ahamiyati, yoshlarning
ichki va tashqi muammolar tufayli rivojlanishidagi to‘siglar, shuningdek, ularning kasbiy rivojlanishini ta'minlash
uchun innovatsion tizimlarni joriy etish zarurati ta’kidlangan.

Kalit so‘zlar: mehnat madaniyati, yoshlar faolligi, ijtimoiy faollik, mehnat munosabatlari, innovatsion tizimlar,
kasbiy rivojlanish, korporativ o‘sish, mehnat axloqi, bozor iqtisodiyoti, fuqarolik jamiyati, ta’lim va tarbiya,
ijjodkorlik, mehnat intizomi, kadrlar siyosati, fidoiylik.

DOI: https://doi.org/10.47390/SPR1342V5SI9Y2025N52

Kirish. Yoshlar orasida faollikni oshirish uchun mehnat madaniyatini shakllantirish
muhim ahamiyat kasb etadi. Inson axloqiy qadriyatlari va uning ehtiyojlari o‘rtasida muayyan
bog‘liglik mavjud. Abu Rayhon Beruniy ta’kidlaganidek, inson hayoti va ijtimoiy muhitni aql-
idrok, mehnat, tafakkur, odob-axloq, ta'lim-tarbiya belgilaydi. Jamiyatda mehnat
munosabatlarining vujudga kelishi va rivojlanishi, inson ma’naviy-axloqiy qiyofasining
shakllanishi uning boshqalar bilan hamkorlikda faoliyat ko‘rsatish zaruriyati, ehtiyojidan kelib
chigadi. Muayyan vazifalarni hamjihat va hamkorlikda ado etishga intilish odamlarni jamoaga
birlashish ehtiyojini tug‘diradi, natijada mehnat umumiy ijtimoiy xususiyat kasb etadi.

Insonning qadr-qimmati oz manfaatini a’'lo darajada bajarishida ko‘zga tashlanadi, shuning
uchun uning eng asosiy vazifasi mehnat faoliyati orqali belgilanadi [1, 40]. Bu jarayon mehnat
madaniyatini yuzaga keltiradi.

Metodlar. Tadgiqotda analiz va sintez ya’ni mavzuni detallariga ajratish va umumiy
xulosa chiqarish, qiyosiy yondashuv ya’ni turli holatlar yoki tushunchalarni tagqoslash, kontent
tahlili ya'ni ma’lumotlarning mazmunini o‘rganish, induksiya — aniq faktlardan umumiy
qoidalarga o‘tish, deduksiya - umumiy qoidalardan aniq holatlarga yondashish singari ilmiy
bilish usullaridan foydalanilgan.

Natijalar. Mehnat madaniyati - bu shaxsning ish joyida egallab turgan lavozimi yoki
maqomidan qat’i nazar, o‘z vazifalarini vijJdonan, mas’uliyat bilan va samarali tarzda bajarishini
anglatadi. Uning asosiy mazmuni shundaki, har bir xodim mehnat intizomiga qat’iy rioya qilib,
yuqori natijaga erishish uchun fidoyilik bilan faoliyat olib borishi lozim. Mehnat madaniyati
jamoaviy ishlash madaniyatini rivojlantirishga, mehnat axlogining rasmiy va norasmiy
goidalarga amal qgilishiga hamda mehnat munosabatlarini ichki nizomlar va amaldagi qonunlar
doirasida tashkil etishga qaratilgan.

Insonning mehnat madaniyati uning bilimlari, amaliy tajribalari va shaxsiy fazilatlarida
yaggol namoyon bo‘ladi. Bu madaniyat nafaqat iqtisodiy faollik bilan cheklanib gqolmay, balki
shaxsning ma’naviy kamoloti, ijtimoiy faolligi va jamiyatdagi o‘rnini mustahkamlash uchun
muhim omil hisoblanadi. Mehnat madaniyatining rivojlanishi shaxsning o‘z ishiga bo‘lgan
munosabatini, ishga bo‘lgan mehr-muhabbatini oshirib, uni yanada samaraliroq, ijodkor va
tashabbuskor qilishga xizmat qiladi. Shu bois, mehnat madaniyati jamiyatning ijtimoiy-
igtisodiy taraqqgiyotida hal qiluvchi ahamiyatga ega bo‘lib, har bir fugaroda uni rivojlantirishga
garatilgan sa’y-harakatlar zarurdir. Shuningdek, mehnat madaniyati xodimlar o‘rtasida o‘zaro
hurmat, ishonch va hamkorlik ruhini shakllantiradi, ish joyidagi nizolar va
tushunmovchiliklarni kamaytiradi. Bu esa oz navbatida korxona va tashkilotlarning
samaradorligini oshirishga yordam beradi. Zamonaviy mehnat sharoitlarida mehnat
madaniyati, shuningdek, axborot texnologiyalari va yangi innovatsiyalarni tez o‘zlashtirish,
jamoa ichida ijodiy yondashuvlarni ilgari surishda muhim rol o‘ynaydi.

Umuman olganda, mehnat madaniyati - bu shaxsning kasbiy mahorati, axloqiy
qadriyatlari va ijtimoiy mas’uliyati uyg‘unligidir. U nafaqat ish joyidagi muvaffaqiyatlarga
erishishga, balki jamiyatda ijobiy o‘zgarishlarga ham hissa qo‘shadi. Shuning uchun ham har bir
insonda mehnat madaniyatini shakllantirish va rivojlantirish, uning doimiy ravishda
takomillashuvi uchun sharoit yaratish jamiyat va davlat oldidagi muhim vazifalardan biridir.

Bozor iqtisodiyoti sharoitida har ganday sohada faoliyat yurituvchi inson, eng avvalo,
tadbirkorlik va ishbilarmonlik qobiliyatiga ega bo‘lishi magsadga muvofiq hisoblanadi. Negaki,
“ayni bozor munosabatlari odamlarni yangilikka intiladigan, ilm-fan va texnikaning so‘nggi
yutuqlarini dadil va tez joriy etadigan, kasb mahoratini munosib qadrlaydigan qiladi”. [2, 30]

Bugungi kunda muammolarni tez va samarali hal qgila oladigan, vogealarga to‘g'ri baho
bera oladigan, tashabbuskor va faol insonni mehnat madaniyatiga ega shaxs deb atash mumkin.
U band bo‘lgan ishga shunchaki munosabatda emas, balki yangilikka intiladigan, ijodkorlik
bilan yondashadigan ijtimoiy faol shaxs hisoblanadi.

Mehnat madaniyatiga oid ba’zi fazilatlar insonda tug‘'ma holda bo‘lishi mumkin, lekin
ular tajriba va malaka orqali rivojlanadi. Bu jarayonda insonning shaxsiy faolligi muhim

ahamiyat kasb etadi. Shu nuqtai nazardan mehnat madaniyati iqtisodiy madaniyat bilan
chambarchas bog‘liq holda namoyon bo‘ladi.

Jamiyat taraqqiyotining yangi davrida yoshlarda mehnat madaniyati ko‘nikmalarini
rivojlantirishda subyektiv va obyektiv to‘siglar paydo bo‘lishi mumkin. Subyektiv to‘siglar
yoshlarning bilimlari, faolliklari va dunyoqarashi bilan bogliq bo‘lsa, obyektiv to‘siglar
tashqgaridagi tizimlardagi loqaydlik va vijdonsizlik kabi muammolar bilan bogliqdir. Bu
muammolar yoshlarni bozor talablariga moslashishda giynatadi. Yoshlarning bu sharoitlarga
moslashuvini yaxshilash maqgsadida quyidagi innovatsion usullarni joriy etish maqgbul
hisoblanadi:

Yoshlarni rejalashtirish va marketing tizimi yoshlar resurslarini samarali boshqarish va
ulardan unumli foydalanishni ta’minlashga qaratilgan tizimdir. Bu tizim yoshlarning
qiziqishlari, qobiliyatlari va bozor talablarini hisobga olgan holda ularning kelajakdagi
faoliyatini rejalashtirishni oz ichiga oladi. Shuningdek, yoshlarni rag‘batlantirish va ularni
bozorga tayyorlash uchun maxsus marketing strategiyalari ishlab chiqiladi, bu esa ularning
kasbiy faoliyatga tezroq va muvaffaqiyatli kirishishiga yordam beradi.

Yosh mutaxassislarni yollashda ularning qobiliyatlarini inobatga olish esa, mehnat
bozorida haqiqiy malakali kadrlarni aniglash va ishga joylashtirishda muhim ahamiyatga ega.
Bu jarayonda har bir yosh mutaxassisning bilim darajasi, kasbiy tajribasi, shuningdek, shaxsiy
fazilatlari va qobiliyatlari batafsil o‘rganiladi. Shunday qilib, ularning imkoniyatlari va
iste’dodlariga mos ish o‘rinlari tagdim etilib, ularning kasbiy rivojlanishi uchun qulay sharoitlar
yaratiladi.

Faoliyatlarini monitoring qilish va baholash orqali rag'batlantirish esa, yosh
mutaxassislarning ish samaradorligini doimiy nazorat qilish va ularni natijalari asosida
rag‘batlantirish mexanizmini o‘z ichiga oladi. Bu jarayon ishda kamchiliklarni aniglash, ularni
bartaraf etish va xodimlarning motivatsiyasini oshirishga xizmat qiladi. Baholash natijalari
asosida mukofotlar, ko‘tarilishlar va boshqa ijobiy rag'batlar taqdim etiladi, bu esa yosh
mutaxassislarning kasbiy faolligini oshiradi.

Kasbiy rivojlanish va malaka oshirishni ta'minlash tizimi yosh mutaxassislarning doimiy
ravishda o‘z sohasida bilim va ko‘nikmalarini yangilab borishlari uchun imkoniyat yaratadi. Bu
o‘quv kurslari, seminarlar, treninglar va boshqa professional rivojlanish tadbirlarini o‘z ichiga
oladi. Shu tariqa, yosh mutaxassislar bozor talablariga moslashib, yuqori malakali kadr sifatida
shakllanadi.

Ichki Kkorporativ o‘sishni boshqarish, ya’'ni ijodkorlikni qo‘llab-quvvatlash tizimi
tashkilot ichida yosh mutaxassislarning ijodiy g‘oyalarini rag‘batlantirish, ularning o‘sishi va
professional rivojlanishini ta’'minlashga qaratilgan. Bu tizim orqali yoshlar 0z imkoniyatlarini
to‘liq namoyon eta oladi, yangi loyihalar va innovatsiyalar yaratishda faol ishtirok etadi hamda
tashkilotning umumiy muvaffaqiyatiga hissa qo‘shadi.

Imkoniyatlarni tadqiq qilish va turli tanlovlar orqali faollikni oshirish esa, yosh
mutaxassislarning qobiliyatlarini aniqlash va rivojlantirish uchun maxsus dasturlar va
musobaqalar tashkil etishni anglatadi. Bu tadbirlar yoshlarning o‘zini namoyon etishiga,
motivatsiyasining oshishiga va yangi bilimlar olishiga xizmat qiladi. Shuningdek, bunday
tanlovlar yoshlar o‘rtasida soglom raqobat muhitini yaratadi va ularning kasbiy o‘sishini
tezlashtiradi.

Munozaralar. Yoshlar mehnat madaniyatini egallashi uchun zamonaviy bilim, axborot
texnologiyalari hamda raqamli iqtisodiyotga oid tushunchalarga ega bo‘lishi talab etiladi.

Mehnat madaniyati haqida fikr yuritar ekanmiz, Sharq va G‘arb an’analariga alohida
e’tibor qaratish zarur. Masalan, Sharqda mehnat madaniyatida insof va adolat ustuvor bo‘lsa,
G‘arbda esa individual yondashuv kuchli. Masalan, AQShdagi mehnatga munosabat bilan
Yaponiyadagisini taqqoslasak, bu farq yaqqol namoyon bo‘ladi. Bu ikki rivojlangan davlatda
mehnatga munosabatning turlicha yondashuvi mavjud.

Yaponiyalik professor Noriyuki Takayamaning ta’kidlashicha, Yaponiya jamiyati
ishonch ruhiga asoslangan. Uning fikricha, ishonchsiz muhit nafagat ma’naviy muhtojlik, balki
jamiyatda birdamlikka ham to‘siq bo‘ladi. Yaponiyada insonlar jamoa bilan uyg‘un yashashni,
0z guruhiga sadoqatli bo‘lishni gadrlashadi. Yapon xalgida mehnat qilishga mas’uliyat va
sadoqat tuyg'usi ilgari-ilgari shakllangan bo‘lib, ular nazorat qilinyaptimi-yo‘qmi - ishga bo‘lgan
munosabatlari o‘zgarmaydi.

Agar kimdir ishonchni yo‘qotsa, bunday insonni jamoa yana gabul gilmaydi. Ishonch
saglangan tagdirda esa inson 0z hayotida bargarorlikka va shaxsiy muvaffaqiyatlarga erishishi
mumkin. Shuningdek, Yaponiyada har kunlik mehnat faoliyati orqali katta bilim va tajriba
to‘plagan ziyolilar ham ancha ko‘pchilikni tashkil etadi. “Shunga ko‘ra, har bir muassasada
garor pastdan tepaga qarab chigib boradi. Xodimlarning yuqoridan farmoyish kutib o‘tirish
hollari kamdan-kam uchraydi. Yaponiyaning yirik korxonalariga ishga kirayotgan har bir xodim
har gancha qobiliyatli bo‘lmasin, dastlab quyi lavozimga joylashtiriladi va ma’lum muddat
o‘tgandan keyingina uning mavqgeyi pog‘onama-pog‘ona o‘sib boradi. Yaponiyaning yirik
muassasalarida kadrlar 2-3 yilda almashib turadi. Yangi rahbar eski xodimlarni bo‘shatib
yubormaydi” [4, 197].

“Inson o‘zida ikki xususiyat mavjud bo‘lmaguncha ijodiy salohiyatini ro‘yobga chiqgara
olmaydi. Birinchidan, boshqalardan farq qilishga gattiq urinishingiz kerak. Ikkinchidan, siz juda
sezgir bo‘lishingiz shart. Bu o‘rinda sezgirlik-biror narsani ko‘rganingizda uning yaxshiligini
bilish yoki go‘zallik zohir bo‘lmagan narsada go‘zallikni ilg‘ay olish. Ijodiy salohiyat o‘zingizdagi
mavjud bilim va tajribani turli uslublarda birlashtira olish qobiliyatidir” [6, 4].

Amerika Qo‘shma Shtatlarida mehnat faoliyatida tezkor rejalashtirish ustuvorlikka ega,
ular uzoq muddatli, masalan 10-20 yillik loyihalarga kop vaqt ajratmaydilar. Xodimlar va
ishchilar oz ish joyiga sadogatini ko‘proq shaxsiy manfaatlar bilan boglashadi. Bunday
vaziyatda ayrim korxonalarning muammolari, ishsizlikning oshib borishi va kadrlarning
gonigmasligi kuzatiladi. Shu bilan birga, mehnat madaniyati insoniyat taraqqiyotining barcha
bosqichlarida muhim ahamiyatga ega bo‘lib, bozor iqtisodiyotida uning rivojlanishi zarurdir.
Shu sababdan O‘rta Osiyo xalglarining iqtisodiy fikrlash tarzida mehnat madaniyati g'oyalari
alohida ahamiyat kasb etadi. “Xususan “Qobusnoma”da qayd etilganki, “hunarsiz, g‘ayratsiz
kishi bilan do‘stlik qilmagil... Ey farzand, ogoh bo‘lki, hunarsiz kishi hamisha foydasiz bo‘lur va
hech kishiga naf yetkurmas” [3, 21]. “Tuzuklar”da yozilishicha, buyuk Amir Temur odamlarga
kasb berish, ularni ish bilan ta’'minlashga alohida ahamiyat bergan, tadbirkorlik faoliyati bilan,
tijorat ishlari bilan mashg‘ul bo‘luvchilarga yetarli sarmoya, uy-joylar qurib berish haqida
qayg‘urgan [5, 67]. Bundan anglash mumkin ushbu unsurlar mehnat madaniyati shakllanishida
muhim o‘ringa ega.

Xulosa. Xulosa o‘rnida aytish mumkinki, shaxsning mehnat madaniyati halollik, odob-
axloq, intizom, tashabbuskorlik, aniq maqgsad qo‘ya olish, zamonaviy texnologiyalar va

marketingga doir bilimlarga asoslanadi. Bu fazilatlar yaratuvchanlik, fidoyilik, sog‘lom raqobat,
saxiylik va mehnatsevarlik kabi ma’naviy-axloqiy mezonlar bilan namoyon bo‘ladi. Bundan
tashqari, mamlakatimizda rivojlangan fuqarolik jamiyati ham mehnat madaniyatiga ta’sir
ko‘rsatadi. Kuchli davlatdan kuchli jamiyatga o‘tish jarayonida insonning ijtimoiy faolligi va
tarbiyasi muhim ahamiyat kasb etadi. Mutaxassislar ta’kidlashicha, har bir ish, jumladan inson
tarbiyasi ham dastlab nazariy jihatdan rejalashtirilishi va keyin amaliy choralar belgilanishi
lozim.

